
AO COIDADO DO PRESIDENTE DA SALA DO CONTENCIOSO
ADMINISTRATIVO DO TRIBUNAL SUPERIOR DE XUSTIZA
DE GALIZA

Sr Presidente da Sala do Contencioso-administrativo:

No pasado mes de marzo dabase a cofiecer a sentenza 89/2016 pronunciada pola Sala
do Contencioso administrativo do Tribunal Superior de Xustiza de Galiza, a respecto da
Ordenanza de uso do galego no concello de Lugo aprobada por unanimidade do pleno
0 3 de setembro de 2013.

Esta sentenza ataca elementos da politica de normalizacion da lingua galega
completamente asumidos e apoiados maioritariamente polo pobo galego, como
evidencia o feito de seren aprobados e acordados con total unanimidade das forzas
politicas con representacion institucional.

Entre estes elementos, que a sentenza ataca, estan a rotulacion en galego das
sinalizaciéns publicas, o caracter de lingua propia e oficial de Galiza e as suas
institucidns e o dereito a empregar a lingua propia con absoluta normalidade.

Embora a lexislacién e acordos favorabeis a lingua galega sexan poucos e limitados, a
vontade xeral por repor, rehabilitar e normalizar o noso idioma, fica claramente
reflectida en textos como o Estatuto de Autonomia de Galiza, a Lei de Normalizacion
Lingdiistica, a Lei de uso do galego como lingua oficial polas entidades locais, o Plan
Xeral de Normalizacion da Lingua Galega, e mesmo tratados internacionais como a
Carta Europea das Linguas Rexionais e Minorizadas, ratificada polo Estado Espafiol en
2001, ou outros acordos como a Declaracidn universal de dereitos lingisticos.

Compre sinalar a ratificacion recente de todos estes acordos. No mes de xullo de 2015,
a instancias da Mesa pola Normalizacion Linguistica, todas as forzas parlamentares de
Galiza e a maioria das que contan con representacion municipal, asinaron a
Declaracién de unidade a prol da normalizacion da lingua galega. Nesta declaracion
todas elas se comprometian co impulso de todos os acordos nacionais e internacionais
mencionados.

Xunto con estas consideracidns, a sentenza 89/2016 ponlle o carimbo de legalidade e
lexitimidade & discriminacion de usuarias e usuarios de servizos publicos privatizados

por razén de lingua, ao primar o suposto dereito de descofiecemento do galego por
parte das empresas prestadoras de servizos a administracion municipal fronte ao
dereito a empregalo e ser atendido en igualdade de condicidns por parte das e dos
cidadans. Este aspecto contravén ademais o contemplado no paragrafo 3 da Carta
Europea das Linguas Rexionais e Minorizadas, que sinala o compromiso de “garantir
que as linguas rexionais ou minorizadas se empreguen na prestacion dun servizo”
tanto polas autoridades administrativas como “polas persoas que actien no seu
nome”.

A sentenza pronunciada pola sta Sala actUa contra acordos unanimes e amplamente
demandados pola sociedade galega, e utiliza prexuizos ideoldxicos e politicos contra a
lingua galega e as persoas que queren utilizala, fortalecendo a consideraciéon do galego
como un idioma inferior.

Por estes motivos da Plataforma Cidada Queremos Galego manifestamoslle o noso
absoluto rexeitamento a unha sentenza que utiliza o poder xudicial para paralisar un
clamor social en Galiza: que a lingua galega e as persoas que lexitimamente queremos
vivir en galego no noso propio pais, contemos con igualdade real de dereitos e que
existan disposicions legais que recofiezan igualdade de dereitos e deberes de
utilizacion e cofiecemento.

A Corufa, 14 de abril de 2016.
Asdo. Marcos Maceira Eiras

Portavoz de Queremos Galego



